
MÜQƏDDİMƏ 

1 Azərbaycan Standartlaşdırma İnstitutunun və Metrologiya Mərkəzinin  

(Azərbaycan Standartlaşdırma İnstitutu) Respublika standartlaşdırma və texniki 

informasiya şöbəsi tərəfindən İŞLƏNİB VƏ TƏQDİM EDİLİB. 

 

2  Azərbaycan Standartlaşdırma İnstitutunun 26 dekabr 1996-cı il tarixli 6 saylı 

sərəncamı ilə TƏSDİQ   EDİLİB VƏ QÜVVƏYƏ MİNİB. 

 

3   İLK DƏFƏ TƏTBİQ OLUNUR. 

1 TƏTBİQ SAHƏSİ 

Bu standart müəssisə standartlarının tətbiq sahəsini, işlənmə qaydalarını və 

standartlaşdırma obyektlərini müəyyənləşdirir. 

Bu standartın müddəaları Azərbaycan Respublikasının ərazisində yerləşən, 

mənsubiyyətindən və tabeliyindən asılı olmayaraq dövlət və özəl müəəsisələrə, o 

cümlədən assosiasiyalar, konsernlər, aksioner cəmiyyətləri və digər birliklərdə tətbiq 

edilir. 

 
2 NORMATİV İSTİNADLAR 

Bu standartda aşağıdakı standarta istinad edilmişdir. 

AZS 1.5:2022 Azərbaycan Respublikasının Milli Standartlaşdırma Sistemi. 

Standartların tərtibinə, strukturuna, şərhinə, rəsmiləşdirilməsinə və məzmununa dair 

ümumi tələblər 

 
3 ÜMUMİ MÜDDƏALAR 

3.1 Müəssisə standartları müəssisələr, o cümlədən dövlət və özəl müəssisələr, 

elmi tədqiqat müəssisələri, assosiasiyalar, konsernlər, aksioner cəmiyyətləri, (bundan 

sonra  müəssisə) tərəfindən hazırlana bilər.  

3.2 Müəssisə standartları yalnız müəssisə daxilində hazırlanan və tətbiq edilən 

məhsul, proses və xidmətlər üçün nəzərdə tutulmuşdur. 

Müəssisə daxilində standartlaşdırma obyektləri aşağıdakılardır: 

1) məhsulun sərbəst halda göndərilməyən tərkib hissəsi, texnoloji tərtibat və alət; 

2) texnoloji proseslər, ümumi texnoloji normalar və onlara olan tələblər; 

3) müəssisə daxilində göstərilən xidmətlər; 

4) istehsalın təşkili və idarəsi prosesləri üçün işlənib hazırlanır və təsdiq edilir. 

 
3.2  Dövlətlərarası müqaviləyə əsasən və ya milli orqanın razılığı ilə başqa 

ölkələrin standartları müəssisə standartları kimi tətbiq oluna bilər, bu şərtlə ki, onların 

tələbləri xalq təsərrüfatının tələblərini ödəsin və onların əsasında işlənmiş Azərbaycan 

Respublikasının Dövlət standartları və sahə standartları olmasın. 

 
3.3  Müəssisə standartları Azərbaycan Respublikasının Dövlət standartlarının 

məcburi tələblərinə zidd olmamalıdır. 

 

3.4 Tədarük olunan məhsul üçün müəssisə standartları təsdiq olunmur. 

4 MÜƏSSİSƏ STANDARTLARININ İŞLƏNİLMƏSİ 

4.1  Müəssisə standartlarının işlənilməsi, razılaşdırılması, təsdiqi, qeydiyyatı, nəşri, 

yeniləşdirilməsi (dəyişiklik və ya yenidən baxılması) və ləğvi qaydalarını müəssisə bu 

standartın tələblərini nəzərə almaqla müəyyənləşdirir. 

 

4.2  Müəssisə standartlarının tərtibi, şərhi, rəsmiləşdirilməsi, tərtibatı  AZS 1.5 üzrə 

aparılır. 

 

4.3  Müəssisə standartlarının müəssisə rəhbəri (rəhbərin müavini) öz əmri ilə və ya 

standartın birinci səhifəsində şəxsi imzası ilə təsdiq edir. 

Müəssisə standartı müəssisə rəhbərinin əmri ilə təsdiq olunduqda, onun tətbiq 

edilmə tarixi müəyyən edilir və lazım olarsa, standartın tətbiqi üçün təşkilati-texniki 

tədbirlər təsdiq olunur. 

 

4.4 Adətən müəssisə standartları bir qayda olaraq qüvvədə olma müddəti 

məhdudlaşdırılmadan təsdiq edilir. Standartın qüvvədə olma müddəti müəssisənin 

qərarı ilə məhdudlaşdırıla bilər. 

_____________________________________________________________________ 
 
УДK.006.055; 006.354 

 
Əsas sözlər: müəssisə standartları, işlənməsi, razılaşdırılması, təsdiqi, qeydiyyatı, 

tətbiqi, nəşri. 

